
Vendim i Këshillit të Mediave të Shkruara të Kosovës ndaj 

ankesës së Lulzim Sallahu dhe Naim Sallahu, Kompania Sallahu 

Sh.p.k. kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 26 prill 2023, shqyrtoi ankesën e dërguar nga 

Lulzim Sallahu dhe Naim Sallahu, Kompania Sallahu Sh.p.k. 

kundër Insajderi lidhur me publikimin e shkrimit me titull 

“AVONET: Tenderi 8.4 milionësh i Komunës së Prishtinës, 

shpallet fitues i dënuari për mashtrim dhe keqpërdorim”,dhe 

mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 



 

 

 

 

                      

                      A R S Y E T I M I 

 

 

Media ka publikuar një lajm me titull “AVONET: Tenderi 8.4 

milionësh i Komunës së Prishtinës, shpallet fitues i dënuari 

për mashtrim dhe keqpërdorim”, me pretendimin se shkrimi ka 

shkelur dy kapituj të Kodit të Mediave të Shkruara – kapitujt 

II (raportimi i së vërtetës) dhe IV (e drejta për t’u 

përgjigjur) të Kodit të Mediave.  

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar. 

Pra, miratohet. 

 

Në lidhje me mosdhënien e mundësisë për t’u përgjigjur, KMShK 

konsideron se media për një raportim të tillë, përkundër 

faktit që ka cituar një organizatë joqeveritare, është dashur 

paraprakisht që ta kontaktojë ankuesin, meqë çështja është 

kontraverse. Po ashtu, edhe në momentin që e ka kontaktuar, 

është dashur ta citojë atë që ka thënë pala tjetër dhe ta 

përfshijë në shkrim. Ankuesi ka dëshmuar se ai është 

telefonuar nga redaksia e medias pasi që është publikuar 

shkrimi, gjë që konsiderohet shkelje e Kodit të Mediave.  

 

Në lidhje çështjen e raportimit të së vërtetës, KMShK gjen se 

media ka raportuar mbi raportin e një organizate 

joqeveritare. Mirëpo, në rastet të tilla prapë media është 

dashur në shkrim ta përmend se kush është pronari aktual i 

kompanisë dhe më pas të zhvillojë hulumtimin për të zbuluar 

të vërtetën e plotë. Është obligim i medias që të raportojë 

të gjitha anët. Po ashtu, ankuesi ka provuar para KMShK-së se 

personi, i cili është apostrofuar në shkrim, nga Këshilli 

Gjyqësor i Kosovës ka një vërtetim të nxjerrë me datën 

16.03.2023 se nuk është i dënuar me aktgjykim të formës së 

prerë.  

 

 

Andaj, KMShK vendos që ankesa të miratohet. 



 

 

 

 

Këshilli i Mediave të Shkruara të Kosovës 


